
Mga Katanungan Tungkol sa Pagpaparehistro ng 
Botante 
 
Sino ang maaaring magparehistrong bumoto?/Kailan ako maaaring 
magparehistrong bumoto? 
Ang taong nararapat bumoto ay kailangang mamamayan ng United States, residente ng 
California, hindi nakabilanggo o naka-parole para sa isang kumbiksyon sa isang 
kasalanang felony, at 18 taong gulang man lamang sa panahon ng eleksyon (Kodigo 
Hinggil sa Mga Eleksyon ng California Seksyon 2101). 
 
Kailan natatapos ang rehistrasyon? 
15 araw bago idaos ang araw ng eleksyon, dapat nakarehistro na ang tao upang 
makaboto sa isang eleksyon.  
 
Paano ako magpaparehistrong bumoto?/Saan ko mahahanap ang mga 
pormularyo para sa rehistrasyon ng botante? 
Maaari kayong magparehistro sa pamamagitan ng pagsagot nang lubos sa isang 
pormularyo para sa rehistrasyon ng botante na makukuha sa halos lahat ng mga opisina 
ng pamahalaan, kasama dito ang mga city hall, mga library, mga tanggapan ng DMV at 
mga post office, o online sa http://www.ss.ca.gov/. Maaari rin ninyong kontakin ang City 
Clerk Department sa (562) 570-6101 at humiling na padalhan kayo sa koreo ng 
pormularyo para sa rehistrasyon ng botante. 
 
Maaari ba akong magparehistrong bumoto na gamit ang aking address ng 
negosyo o ng isang P.O. Box? 
Hindi. Ang isang tao ang maaaring magparehistrong bumoto sa tiirahan niya lamang. Ang 
address ng negosyo o ng numero ng P.O. Box ay maaaring gamitin na pangkoreong 
address lamang.  
 
Kailangan ba akong magparehistrong muli para sa bawat eleksyon?/Kailan ba 
kinakailangang magparehistrong muli? 
Kayo ay nakarehistrong bumoto habang hindi nagbabago ang inyong address, at kayo ay 
dapat patuloy na tatanggap sa koreo ng mga kasulatang nauukol sa eleksyon. Gayon pa 
man, kung kayo ay lumipat sa ibang address o hindi bumoto sa ilang nakaraang eleksyon, 
maaaring padalhan kayo ng patalastas na humihiling sa inyo na magpatotoo na hindi pa 
kayo lumilipat o magpahayag ng impormasyong nauukol sa address ng inyong 
kasalukuyang tirahan. Maaaring kanselahin ang inyong rehistrasyon dahil sa hindi ninyo 
pagsagot sa ikinoreong pagpapatotoo ng address. Kailangan kayong magparehistrong 
muli sa panahon na kayo ay lumipat, magbago ng pangalan o gustong ninyong palitan 
ang inyong pagkakasapi sa lapian. 
 
Paano ko aalamanin kung ako ay nakarehistrong bumoto? 
Mangyaring kontakin ang City Clerk Department sa (562) 570-6101 para sa 
impormasyong nauukol sa pagpaparehistro ng botante. 
 
Kalilipat ko lang at hindi ako nagparehistrong muli. Ako ba ay magiging karapat-
dapat sa pagboto? 



Kung kayo ay dating nagparehistro sa loob ng Lungsod ng Long Beach at lumipat sa ibang 
lugar na saklaw ng hanggahan ng Lungsod, maaari kayong bumoto sa presinto ng 
botohang itinakda para sa inyong bagong address. Dapat ninyong dalhin ang inyong 
California Driver’s License o ID na nagsasaad ng inyong kasalukuyang address 
 
Makukuha ba ng publiko ang impormasyong ipinahayag ko sa aking pormularyo 
para sa rehistrasyon ng botante? 
Ang impormasyong nauukol sa rehistrasyon ng botante ay makukuha ng publiko (maliban 
sa anumang bukod-tanging nag-iidentipika tulad ng California drivers license/identification 
number, social security number, atbp.) alinsunod sa Kodigo Hinggil sa Mga Eleksyon ng 
California Seksyon 2194, liban sa mga taong nagiging marapat para sa kumpidensyal na 
katayuan alinsunod sa Kodigo Hinggil sa Mga Eleksyon ng California Seksyon 2166. 
 


